
Bilkemm strihajna mill-Festa ta’ San
Lawrenz li ma mpenjajniex irwiehna
ghall-Birgu Fest biex norganizzaw
Bar u bejgh ta’ ikel wagqt il-jumejn
tal-Birgu Fest. Dawn jirrikjedu hafna
preparamenti u  konsiderazzjonijiet
biex jinxtara ikel bizzejjed imma mhux
izzejjed biex ma jkunx hemm hela.
Il-membri tal-kumitat flimkien ma’
numru ta’ membri u nisa mpenjaw
rwiehhom u hadmu fuq li hadmu sa
tard bil-lejl biex jaraw li kollox imur
kif kien pjanat. F’dawn il-granet il-
Kazin kien miftuh ghall-pubbliku biex
jaraw il-gmiel ta’ dan il-Palazz kif
ukoll ittellghu ezebizzjonijiet ta’ pitturi
minn sitt artisti fis-sala tal-kuncerti.
Biex saret din l-attivita® kien hemm il-
bzonn ta’ tmexxija ta’ certu ghamara
u l-kazin ikun armat ghall-okkazjoni.
Kien ta’ sodisfazzjon ghalina meta
rajna mijiet ta’ nies u kwantita® ta’
turisti jzuru u jammiraw il-gmiel u
z-zamma ta’ Palazzo Huesca, uniku
fil-Belt Vittoriosa. Grazzi lil dawk
kollha li hadmu bla waqfien biex kellna
r-rizultat mixtieq.

Fix-xahar t’Ottubru l-attivita®
ma waqfitx ghaliex kellna vizta
minn grupp ta’ Diplomatic¢i, mill-
Ispeaker tal-Kamra tad-Deputati fejn
waqt riceviment zghir saru diskorsi
u nghataw tifkiriet tal-okkazjoni.
Hadd wara kellna vizta minn grupp
ta’ diplomati¢i li gew milqugha mill-
membri tal-Kumitat gewwa s-sala tal-
Arkviju, kienu nfurmati dwar l-istorja
u l-attivitajiet tal-Ghaqda u mdawra
mall-Kazin.

Gimgha wara lgajna fostna
I-player internazzjonali tas-Snooker
Tony Drago fejn il-membri taghna
kellhom l-opportunita® li jilghabu
mieghu.

Ma nagsitx l-attivita® fost
it-tfal li jattendu ghal-lezzjonijiet tal-
muzika fejn giet organizzata harga
fil-kampanja  flimkien mal-genituri
taghhom.

Fix-xahar t Ottubru sar il-
hlas tal-Bandisti barranin bi spiza ta’
€21,724 li minn dawn €15,767 intefqu
fis-servizzi li 1-Banda taghmel gewwa
beltna I-aktar fil-Gimgha Kbira u 1-Ghid
u fil-granet tal-Festa. Nappella li nara
aktar support fl-attivitajiet li 1-Kumitat
jorganizza biex jigbor il-flus kif ukoll
meta nitolbu donazzjonijiet ghaliex
b’hekk biss nistghu nsostnu dawn is-
servizzi tal-banda.

Fil-5 t  Ottubru I-Belt
Vittoriosa garrbet it-telfa ta’ Patri
Lawrenz Attard Duminkan, patri
mahbub minn kulhadd li ta sehem kbir
pastorali, maghruf fil-hidma tieghu
fost l-emigranti fejn anke kiteb ktieb
dwar l-emigrazzjoni tal-Maltin u bil-
predikazzjoni tieghu. Ahna lil Patri
Lawrenz nafuh meta konna nattendu
I-muzew. Anke fl-adoloxxenza tieghu
kliemu kien megqjus, jitkellem bl-

akbar sens
u jghallmek
bl-ezempju
tieghu.

Is-Socjeta”
taghna  bhal
ma  taghmel
meta jigi
nieqes
Sacerdot
sellmet  bil-
bandiera
mezz’ asta ghal erbat’ ijiem, coff
mal-bieb u b’rapprezentanza ghall-
Koncelebrazzjoni li saret fil-jum tal-
Funeral fil-Knisja tan-Nazzarenu.

Wara 18 il-sena tal-wirja
Getsemani, is-sena l-ohra ma saritx.
Ghalhekk il-Kumitat iddiskuta I-futur
ta’ din il-wirja. Kif diga® ghidna
minhabba 1i giet introdotta sistema
moderna fit-taghlim tal-muzika bl-uzu
tal-mezzi ta’ komunikazzjoni moderni
u li bi pjacir nghid li rajna zieda
sewwa fin-numru ta’ tfal li jattendu
ghal dan it-taghlim, mhux possibbli li
s-sala tal-Kuncerti tintuza ghall-wirja
Getsemani. Hemm problema ohra li
I-wirja fil-kazin ma tistax tespandi
aktar. Ghalhekk stedinna I-Kumitat
Festi Esterni San Lawrenz biex jekk
huma nteressati li jtellghu din il-wirja
barra mill-Kazin imma gewwa 1-Birgu
niltagghu u niftehmu.

F’Jannar 1i gej isiru
1-Elezzjonijiet ghall-ghazla tal-Kumitat
Centrali ghas-sena 2017-2018.  1I-
Kumitat prezenti f’dawn is-sentejn
hadem biex izomm l-isem tal-Banda
u s-Socjeta’ Muzikali fl-oghla livell.
[l-problemi ma naqsux imma hdimna
flimkien u gharafna nghelbu l-mewg
li sibna quddiemna. Sar progress kbir
fit-taghlim tal-Banda wara Il-ghazla
ta’ Surmast u Assistent Surmast gdid,
il-manutenzjoni ma naqsitx, sar hafna
xoghol fuq Il-imwejjed tal-Billiard,
lestejna  ir-restawr tal-faccata tal-
Palazzo Huesca u fuq kollox gharafna
nzommu s-serjeta’ fil-Kazin. Nitolbu
biex dawk il-membri li jistghu joffru
ftit mill-hin liberu taghhom biex jersqu
ghall-Kumitat. Naf 1i ghandna membri
li huma kapa¢i imma joqoghdu lura.
Nghidilhom ejjew halli taghtu s-sehem
taghkom biex tmexxu lil din is-Socjeta’
fit-triq tas-success.

Din  il-harga  tan-News
Letter ta’ qabel il-Milied u ghalhekk
nistiednukom biex tiehdu sehem
fl-attivitajiet li 1-Kumitat qieghed
jorganizza ghal dawn il-granet biex
niltagghu flimkien mal-Familji taghna
u fl-istess hin nghinu lill-Kazin.

Nawgura Milied Qaddis
u Sena gdid mimlija b’dak li tixtieq
qalbkom u nawgura success kbir lis-
Socjeta Muzikali ewlenija tal-Belt
Vittoriosa.

Il1-Morin Thomas Mc Sweeney

inn fost il-hafna ogbra ta’ Inglizi li ndifnu fic-Cimiterju

ta’ San Lawrenz fis-seklu dsatax fadal biss dak tal-
Morin ta’ 23 sena Thomas McSweeney. Dan gieghed fejn il-
bieb tal-genb u mill-mod kif hu maghmul u mizmum malajr
jigbed l-attenzjoni. Bil-prezenza tieghu hawn, grajjietu
ntrabtet ma’ dik tal-Birgu ta’ zmien l-ewwel snin tal-wasla
tal-Inglizi f’Malta. Oqgbra ta’ Inglizi ohra li kienu ndifnu
f’dan i¢c-¢imiterju, minnhom fadal biss xi whud mil-lapidi
li kien hemm fughom.

McSweeney kien morin kattoliku Irlandiz stazzjonat fuq
il-bastiment tal-gwerra Ingliz HMS Rodney. Kien subaltern
tas-Surgent James Allen, li xejn ma kien igibu u kien
jirrapurtah jew icanfru ghal kull haga ta’ xejn.

Fl-ahhar, wara li Sweeney gie kkastigat minhabba rapport
banali li ghamillu s-surgent, ma felahx aktar u rrejagixxa
bl-ikrah. Fis-16 ta’ Lulju 1836, meta l-bastiment taghhom
kien Barcellona, imbotta lis-surgent mill-gholi ghal fuq il-
gverta tal-vapur. Mal-waqgha, dan habat rasu, intilef minn
sensih u wara hamest ijiem miet.

Sweeney gie arrestat, ingieb Malta seba’ xhur wara u
fil-25 ta’ Frar beda ghaddej Qorti Marzjali, li tlagqa fuq
I-HMS Revenge. Wara li nstemghu ix-xhieda, instab hati
ta’ omicidju u, kif kien isir dak iz-zmien, inqatghetlu ghal
mewt bit-tghallieq.

Is-sentenza giet esegwita fit-8 ta> Gunju ma’ wiehed mill-
arbli tal-HMS Rodney, il-bastiment li fuqu sehh il-kaz.
Dan gie sorgut quddiem il-Ponta tal-Isla. Is-swar mnejn
kien jidher ir-Rodney kienu ffullati bin-nies. L-istess kienu
I-bastimenti li gew sorguti qrib, biex jaraw dan l-avveniment
makabru. Kif kien il-hsieb dak iz-zmien, il-prezenza tal-
poplu waqt 1-ezekuzzjoni ta’ sentenza tal-mewt setghet
isservi ta’ deterrent, specjalment ghat-tfal u z-zghazagh.

Wara nofs siegha li Mc Sweeney safa mghallaq, tnehhiet
I-ingassa minn m’ghonqu, tnizzel minn mal-arblu u billi
kien kattoliku, skont kif kienet il-procedura f’Malta, il-
Fratellanza tar-Ruzarju tad-Dumnikani hadet hsieb il-funeral
u d-difna. Dawn kienu hadu 1-kadavru tieghu fil-Kappella
tas-Salvatur, fil-Kalkara, dik il-habta fil-konfini parrokkjali
tal-Birgu. Hemm tqaddset quddiesa funebri, u wara i tbierek
mic-celebrant, beda 1-funeral ghad-difna fic-Cimiterju ta’
San Lawrenz. Hemm min kiteb li fil-bidu kien indifen fic-
c¢imiterju tal-Blatal-Bajda. Dan, minkejja li n-nies tas-servizzi
kattolici li
kienu jmutu |y
dik il-habta, -
kienu jindifnu | -
fic-Cimiterju
ta’ San [,
Lawrenz. |
Argument
li jinhtieg
ricerka aktar
fil-fond.

Billi Sweeney kien kattoliku, hafna
qisuh bhala vittma tan-nazzjon
protestant Ingliz u s-simpatija lejh
inbidlet fi specita’ devozzjoni, aktar
u aktar meta beda jinghad li kien
deher lil xi hadd li kien ged jitlob
fuq qabru.

Minn dakinhar, minn xi whud,
Sweeney ma gie minsi qatt. Sakemm
ic-Cimiterju ta’ San Lawrenz baqa’
jintuza, xemghat jixeghlu u bukketti
tal-fjuri fuq qabru ma naqsu qatt.
¢imiterju, minn snin ricenti iI’ hawn, rega’ beda jintuza
mill-gdid, kultant tilmah xi xemgha mixghula u xi bukkett
fjuri friski b’zieda ma’ ohrajn tal-plastik, li ilhom fuq il-
gabar zmien twil.

Ukoll meta dan ic-

Ogqbra ta’ Inglizi ohra

Bhal ma ga accennajt fil-bidu, McSweeney ma kienx I-uniku
Brittaniku li ndifen fi¢-Cimiterju ta’ San Lawrenz. Il-lapida
fuq qabru, kif tidher fir-ritratt, kienet semplici kemm jista’
jkun. Fuq ogbra ta’ ohrajn inkitbu epitaffi ta’ xehta poetika
u, fuq kollox, ta’ riflessjoni.

Impressjonanti kienet il-kitba fuq il-lapida tal-qabar ta’
William H Cawn, sailmaker ta’ 17-il sena, li miet bil-kolera
fis-17 ta’ Settembru,1854. Kienet din:

Shipmates all, as you pass by,

As you are now, so once were we,
As we are now, so you will be.
Prepare yourselves to follow.

Ta’ min jixtarr il-versi li kien hemm fuq il-qabar ta’ Edward
Henley, suldat ta’ 25 sena, li miet nhar il-Vitorja fI-1861.
Kien miet fl-isptar qrib i¢-¢imiterju, illum St. Edward’s
College:

All you that pass this way alone,
O think how sudden I was gone.
God does not always warning give
Therefore be careful how you live.

Sentejn wara dan, kien miet John Sullivan, tfajjel ta” 11
il-sena u 9 xhur, li missieru kien suldat fil-Wales’s Royal
Canadian Regt. Fuq qabru nisthajjel 1i thalliet il-karba
t’ommu u ta’ missieru:

Oh where is our beloved offspring fled.
His face no more we see.

His body rests among the dead.

In heaven his soul is free

Hassejt 1i ghandi nfakkar dawn il-versi, biex ma jintilfux
jekk it-tinqix fuq il-lapidi jisfa vittma tal-elementi, bhal ma
gara lil bosta minnhom. Nemmen li dawn ukoll jixirqilhom
post fl-istorja mzewqa u minghajr limitu li hi moghnija biha
din il-belt.



heziez hbieb tieghi tal-Birgu,

Illum xtaqt nagsam maghkom grajja helwa mill-hajja
ta’ San Frangisk t’ Assisi. F’dan iz-zmien qaddis, xieraq infakkru
bil-qima kollha dak li Frangisku ¢celebra f’jum il-Milied tal-
Mulej fi Greccio 1223 tliet snin qabel il-mewt tieghu.

F’dawk l-inhawi kien hemm ragel jismu Giovanni,
ragel ta’ fama tajba u hajja ezemplari. Dan kien habib ghaziz
tal-qaddis Frangisku. Ghalkemm kien ragel nobbli u meqjum
hafna f’dawk l-inhawi, kien iqis aktar in-nobilta tal-Ispirtu milli
dik tal-gisem. Xi gimghatejn qabel il-festa tal-Milied, il-Qaddis
Frangisku, kif spiss kien jaghmel, sejjahlu lejh u qallu: “jekk trid
li ni¢celebraw fi Greccio t-Twelid ta’ Gestl, mur qabli u hejji dak
kollu li se nghidlek, jien nixtieq nuri quddiem kulhadd lit-tfajjel li
twieled f° Betlehem, u b’mod nara bl-ghajnejn tal-gisem it-tbatija
kollha li sab ruhiu fiha Gesi minfiabba li kienu jongsuh il-hwejjeg
melitiega ghal tarbija tat-twelid. Nixtieq nara kif kien mimdud
fil-maxtura fugq it-tiben bejn il-bagra u I-hmara” . Malli semghu
jghid dan, il-habib devot u fidil mar mimli hegga biex ihejji dak
li kien mehtieg fil-post maghzul, skont ix-xewqa tal-qaddis.

Hekk wasal il-mument ta’ ferh, iz-zmien li fih kulhadd
jithenna! Ghall-okkazjoni gew imsejhin hafna patrijiet minn
diversi inhawi; irgiel u nisa bdew jaslu bil-ferh mill-irziezet ta’
dawk l-inhawi, kull wiehed u wahda skont ma setghu, gew igorru
xemghat u fjakkli biex idawwlu dak il-lejl, li fih giet mixghula
b’dija fis-sema dik il-kewkba 1i dawwlet il-jiem u z-zminijiet
kollha. Fl-ahhar wasal ukoll Frangisku u ra li kollox kien imhejji
kif xtaq u deher kollu ferhan. Hu resaq jirranga l-maxtura,
gieghed it-tiben u dahhal il-bagra u 1-hmara. F’dik ix-xena li
tqanqal dehret tiddi s-semplicita tal-Vangelu, kien jintwera tithir
lill-fagar, giet murija l-umilta. Greccio kien sar Betlehem gdid.

Dan il-lejl kien ¢ar dags il-jum fil-milja tieghu u kien
lejl ta’ hlewwa ghall-bnedmin u ghall-bhejjem. In-nies kienet tigri
biex tgawdi dak il-ferh li qatt ma hasset bhalu gabel quddiem
dak il-misteru gdid. Il-post beda jidwi bl-ilhna u 1-blat gholi
u samm beda jinstema’ fih l-eku 1-ghana tal-festa tal-korijiet.
Il-patrijiet bdew ikantaw tithir maghzul lill-Mulej u l-lejl deher
donnu jagbez bil-ferh.

Il-gaddis kien hemm qisu mitluf f’estasi quddiem il-
presepju. L-ispirtu tieghu kien jitqanqal bil-hlewwa tal-hniena
u tal-ferh 1i ma jitfissirx. Imbghad is-sacerdot beda jiccelebra
I-Ewkaristija b’mod solenni fuq il-maxtura, u Frangisku deher
li gieghed iduq farag li qatt ma kien hassu qabel. Frangisku kien
libes l-ilbies ta’ Djaknu, ghax kien djaknu bhal Lorenzu taghna.
B’lehen jidwi u hlejju beda jkanta 1-Vangelu Mqaddes. Dak il-

I1-Milied fi Greccio 1223

minn Fr. Martin Mamo OFM Cap.

lehen qawwi u helu, ¢ar u kollu hlewwa
ta’ melodija, ghaxxaq lil kulhadd
ghax-xewqa tas-sema. Imbghad beda
jfisser il-Kelma lin-nies, bi kliem 1-aktar
helu gabilhom mill-gdid quddiem
ghajnejhom it-twelid tas-Sultan Fqir u
I-belt ckejkna ta’ Betlehem. Ta’ spiss
meta kien isemmi l-isem ta” Gesti Kristu,
mheggeg b’imhabba tas-sema, kien
isejjahlu: “it-Tfajjel ta’ Betlehem”, u
dak l-isem ta’ “Betlehem” kien ilissnu
bhallikieku kien hoss tal-karba ta’
naghga. Kull darba li kien jghid “it-
Tfajjel ta’ Betlehem” jew “Gesu” kien jilghaq xuffejh b’ilsienu,
kwazi biex iduq u jzomm ghalih il-hlewwa kollha ta’ dawk il-
kelmiet.

Hemmhekk dehru bl-abbundanza d-doni ta’ Dak li
jista® kollox. Wiehed minn dawk li kienu prezenti, ragel ta’ virtl,
kellu vizjoni tal-ghageb. Deherlu li t-tfajjel ckejken kien mimdud
bla hajja fil-maxtura. Frangisku resaq lejh u donnu qajmu minn
naghsa profonda. Din il-vizjoni tal-ghageb ma kienetx f’nugqqas
ta’ gbil mal-fatt, ghaliex ghall-merti tal-qaddis, it-tfajjel Gesu
rega’ tqajjem fil-qlub ta’ hafna, li kienu nsewh u t-tifkira tieghu
baqghet stampata fil-mohh taghhom.

Warali ntemmet dik il-vgili solenni, kulhadd rega’ lura
lejn daru mimli b’ferh i ma jitfissirx. It-tiben li kien imgieghed
fil-maxtura gie mhares u mizmum, sabiex permezz tieghu
1-Mulej fil-hniena tieghu ifejjaq il-bhejjem tat-tghabija u I-ohrajn
kollha. U gara tassew li f’dawk l-inhawi, I-bhejjem tat-tghabija
u l-annimali l-ohra, li kienu ntlaqtu minn mard, wara li kielu dak
it-tiben gew mehlusin mill-mard taghhom. Mhux biss, imma
n-nisa wkoll, dawk 1i kellhom hlas difficili u ta’ tbatija malli
qieghdu fughom ftit minn dak it-tiben, irnexxilhom iwelldu bil-
ferh. Bl-istess mod, diversi rgiel u nisa regghu kisbu sahhithom.

Ilum dak il-post gie ikkonsagrat lill-Mulej u fuq il-
presepju nbena altar u giet iddedikata knisja f’gieh San Frangisk,
sabiex hemmhekk fejn darba l-annimali kielu t-tiben, issa
I-bniedem jistghu jieklu 1-gisem tal-Haruf bla tebgha u l-aktar
safi, Gesu Kristu Sidna, li hu l-ikel 1i jmantni r-ruh u li jqaddes
il-gisem, u li ta lilu nnifsu ghalina b’imhabba bla tmiem. Hu
li mal-Missier u mal-Ispirtu s-Santu jghix u jsaltan igglorifikat
ghal dejjem ta’ dejjem. Amen

1-Milied it-Tajjeb.

Milied 2016

Gheziez huti, .

Sliem. II-Milied qorob. It-twelid ta’ Sidna Gesu®
huwa maghna. It-tizjin tat-toroq u tad-djar diga” beda jidher;
il-preparazzjonijiet tal-ikliet u tal-festini diga” qed jigu mhejjija;
it-thejjijiet tal-pantomima kif ukoll tal-purcissjoni bil-bambin
mexjin gmielhom u r-rigali bdew jinxtraw u jigu mgezwra f’karti
kkuluriti sbieh. Dan kollu mhux biss johloq atmosfera sabiha
izda jnissel ukoll hafna ferh u hena, kemm fiz-zghar kif ukoll
fil-kbar.

Wagqt li naghmlu dan kollu, jien nahseb li d-djar
taghna jibqghu vojta jekk ma naghmlux presepju jew bambin.
Kif nistghu ni¢celebraw it-twelid ta” Sidna u mbghad ninsewh
barra. Ghalhekk ix-xewqa tieghi hija li kull familja fil-parrocca
ghaziza taghna, jkollha almenu presepju jew bambin ckejken
fid-dar. Nissuggerilkom biex, quddiem dan il-bambin, mbghad
kull filghaxija matul in-novena nixghelu xemgha u ningabru biex
nitolbu ghall-paci, l-ghaqda u l-armonija fil-familja taghna. Ejjew
nitolbu lil Gesu™ biex jitwieled fid-dar taghna u biex ikun tassew
‘Alla maghna’ kif precizament ifisser ismu ‘Emmanuel’. B’Gesu®

bambin, il- famll_]a taghna tkun tassew shihau kompleta Mmgha_]r '

oy

Gesu' I-familja taghna tkun niegsa u
vojta. B’Gesu™ bambin il-familja taghna
zgur li tkun hafna ahjar. Gesu™ m’hu
ser johdilna xejn anzi jaghtina. Hu ser
jurina t-triq li ghandna nagbdu li twassal
ghall-ferh veru u genwin, hu ser jaghtina
I-qawwa u l-kuragg biex inkomplu
mexjin kuljum fil-vjagg taghna lejh, hu
ser jiggwidana biex naghzlu dejjem dak
li hu sewwa u tajjeb. Din hi d-differenza
kbira 1i jaghmel Gesu™ fil-hajja ta’
dawk i jilgghuh u jaccettawh fosthom. ]
Ghalhekk ejjew nilqghuh fid-dar taghna,

ejjew nifthulu qalbna halli jigi u jghammar maghna tassew.

Nawgura lil kulhadd Milied hieni u qaddis.

Kunu mberkin.
Dun Joseph Mizzi
Aréipriet

fi hdan il-Banda naturali

Ninsabu issa ftit granet ‘il boghod minn tmiem ta’ sena
ohra u ovvjament l-ahhar edizzjoni ta’ din ir-rivizta
‘Lehen is-Socjeta’ Muzikali San Lawrenz’. Bhala editur
inhossni kburi b’dak 1i ksibna tul is-snin fejn is-sena
d-diehla sejrin nidhlu fis-sbatax il-sena tal-pubblikazzjoni
fejn I-edizzjoni specjali tal-Festa tkun il-100 harga. Onorat
ukoll li minkejja li din il-pubblikazzjoni hija primarjament
immirata lejn il-membri, bandisti u familji taghhom pero
ged tilhaq firxa aktar wiesgha ta’ nies. U dan ikompli jimlini
b’kuragg li nkompli nahdem sabiex inwasslu l-vuci tal-
Banda tal-Birgu. Il-lehen tal-verita® 1i xi kultant hawn min
ma jkunx irid jisma imma ahna fl-obbligu li naghmlu dan
kif dejjem ghamilna.

Meta nhares lura lejn din is-sena nsib li kienet sena ohra
mpenjattiva fejn il-kumitat hadem minghajr waqfien sabiex
nilhqu I-mira li stabbilejna. Anki mil-lat finanzjarju I-miri
li poggejna fil-bidu tas-sena ntlahqu. F’nofs ix-xahar li
ghadda hallasna lill-bandisti barranin kollha tas-servizzi li

ghamlu matul din is-sena. Dan huwa wiehed mic-certifikati
li 1-Banda tal-Birgu ghanda. Certifikat tas-serjeta’. U dan
huwa rikonoxxut minn kulhadd.

Ovvjament issa gqeghdin inharsu ‘1 quddiem u nippjanaw
ghas-sena li gejja fejn f’'mohhna ghandna diversi progetti.
Bhalissa fil-fatt geghdin nikkonkludu I-applikazzjonijiet
taghna sabiex nippruvaw li ngibu fondi ghat-taghlim
muzikali kemm mill-Agenzija Zghazagh kif ukoll mill-
iskema SIS. L-attivita® fl-iskola tal-muzika hija wahda
attiva hafna fejn it-tlett ghalliema muzikali li ghandna
geghdin jahdmu bis-shih sabiex naghtu lill-istudenti taghna
I-ahjar taghlim. U 1-Banda taghna qed tkompli tikber f’dan
ir-rigward fejn diversi huma l-istudenti anki ta’ eta” zghira
li geghdin jigu sabiex jitghallmu l-arti muzikali. I1-Kids
Club kien success kbir u issa geghdin inkomplu nibnu fuqu.
F’dan l-aspett u f’din il-materja qatt m’huwa bizzejjed u
rridu nkomplu nahdmu sabiex aktar tfal jissiehbu mal-Banda
tal-Birgu.

minn Simon Farrugia - Segretarju

Ftit tal-jiem ilu ntbaghtu wkoll
is-servizzi ghas-sena 2017 fejn il-
Kummissjoni Banda bdiet tahdem
fuq is-servizzi li jmiss. Fil-fatt
f’Dicembru sejrin inkunu mpenjati bi
Programm mill-Banda taz-Zghazagh
taghna kemm is-Sibt 3 ta’ Dicembru
f’Sta. Venera kif ukoll fit-18 ta’
Dicembru fil-Kalkara. U bhas-soltu
I-Banda tal-Parrocca tiehu sehem
fil-processjoni tal-Bambin madwar
it-toroq tal-Belt taghna lejlet il-Milied.

Minbarra l-aspett muzikali nsibu wkoll dak socjali fejn
‘Palazzo Huesca’ jirrekjedi hafna xoghol sabiex dan
jinzamm fl-ahjar kondizzjoni u jkun l-isbah u 1-aqwa Palazz
fil-Belt taghna u wiehed mill-ewlenin f’pajjizna. Dan kien
konfermat waqt il-BirguFest fejn mijiet ta’ Maltin u turisti

gew izuruna fejn fahhru bil-kbir il-gmiel 1i jippossjedi dan
il-Palazz uniku. Huwa d-dover taghna li nzommu dan il-wirt
fl-aqwa kundizzjoni.

F’Jannar 1i gej ser ikollna I-elezzjonijiet ghall-Kumitat
2017/2018. Qed niehu pjacir li f’dawn l-ahhar snin rajna
ucuh godda t’element zghazugh fil-Kumitat. Nawgura li
anki ghas-snin li gejjin inkomplu naraw dan l-interess jikber.
[l-pjanijiet ghall-futur huma kbar u sbieh imma ovvjament
irid ikun hemm I-impenn. U aktar ma’ jkollna nies li jidhlu
ghar-responsabbilta” aktar inkomplu nkabbru isem il-Banda
tal-Birgu bhala dik naturali f’Beltna u ewlenija f’pajjizna.

Peress li din hija I-ahhar edizzjoni qabel il-Festi tal-Milied
minn qalbi nawgura 1-Milied it-Tajjeb u s-Sena 1-Gdida
mimlija risq u hena lill-membri, bandisti u I-familji taghhom
kif ukoll 1il dawk li tasal ghandhom b’mod jew iehor din
il-pubblikazzjoni. Awguri!!




tal-Banda tal-Birgu

har il-Hadd 16 ta’ Ottubru 2016, fis-sala ewlenija tal-

isnooker fi hdan ‘Palazzo Huesca’, intlaghbet ‘The
Ultimate Tony Drago Cisk Snooker Challenge’. F’din l-attivita’,
xi membri tas-Socjeta’ kellhom I-opportunita’ 1i jilghabu kontra
Tony Drago nnifsu. II-Kummissjoni Billiard flimkien mal-
President tas-Socjeta’ taw token xieraq lil dan il-player Malti
ta’ fama internazzjonali filwaqt li s-Socjeta’ nghatat token ta’
apprezzament minghand rapprezentant ta’ Simonds Farsons.
Din kienet attivita’ fejn kien hemm diversi nies u membri li
attendew bi hgarhom. Drago min naha tieghu ma naqasx li juri
I-kapacitajiet tieghu f’dan l-isport li huwa ferm popolari fi hdan

is-Socjeta’ taghna.

‘Palazzo Huesca’ b’kummenti impressjonanti

waqt Birgu Fest 2016

‘Stunning’ , “Wonderful’, * Unique’, * Xi gmiel ta’ Palazz’, *
Meravilja’ — uhud mill-aggettivi li nstemghu fi tmiem il-gimgha
tal-Birgu Fest 2016 minn dawk li gew izuru ‘Palazzo Huesca’
—sede tas-Socjeta’ Muzikali San Lawrenz. Kienu mijiet kbar li
mlew l-iswali kollha ta’ dan il-Palazz uniku b’mod partikolari
nhar is-Sibt 9 t’Ottubru waqt il ‘Birgu by Candlelight’ bhala
parti mill-Birgu Fest 2016. Kulhadd kelma wahda jghid xi gmiel
ta’ Palazz ghandha 1-Banda tal-Birgu. Palazz 1i jispikka f’nofs
il-Pjazza ewlenija tal-Belt taghna, Palazz li trid u ma’ tridx malli
tkun gol-Pjazza bilfors trid thares lejh. Palazz li jitkejjel mhux
bil-faccata biss izda b’dak li hemm gewwa, dak 1i minkejja
t-tibdil 1i sar matul is-snin xorta baqa jirrispetta l-originalita’
tieghu u fuq kollox bl-attivita™ kontinwa minn kmieni filghodu

sa tard filghaxija mit-Tnejn sal-Hadd matul is-sena kollha. Mhux ta’ b’xejn li kull min zarna baqa mistaggheb bil-Palazz
li tipposjedi I-Banda tal-Birgu. Grazzi mill-qalb lil min zarna u tal-ghajnuna.

Zjara'. di
f’Palazzo H

har is-Sibt 24 ta’ Settembru grupp ta’ diplomatici

ghamlu zjara f"Palazzo Huesca fejn dawn gew
imdawra mal-Palazz li jospita s-Socjeta’ Muzikali
San Lawrenz. Huma baqghu mpressjonati bl-
organizazzjoni li hemm fil-kazin taghna kemm mill-
att socjali kif ukoll minn dak bandistiku fejn fahru
I-impenn tal-banda tal-Birgu fit-taghlim muzikali li
huwa l-ghan ewlieni tas-Socjeta’ taghna.

L-Ispeaker izur
‘Palazzo Huesca’

har il-Hadd 18 ta’ Settembru I-Ispeaker tal-Kamra tar-

Rapprezentanti ghamel zjara ta’ kortesija fil-Belt Vittoriosa
fejn fost I-ohrajn zar Palazzo Huesca. Akkumpanjat mis-Sindku
s-Sur John Boxall u membri tal-Kunsill Lokali, 1-Onorevoli
Farrugia gie mdawwar ma’ dan il-Palazz uniku fejn f’diskors
qasir fahhar l-impenn tal-Kumitat ghal kif huwa mizmum dan
il-Palazz, ix-xoghol li ged isir fit-taghlim muzikali kif ukoll
li 1-Kazin tal-Banda huwa c-centru tal-attivita’ tal-Birgu. II-
President tas-Socjeta’ s-Sur Lawrence V. Farrugia pprezenta
ktieb tal-istorja tas-Soc¢jeta’ fejn irringrazzja lill-Onorevoli
Speaker tal-hidma tieghu fl-oghla istituzzjoni tal-pajjiz kif ukoll

tal-impenn tieghu fil-komunita.’

Onorificenza Papali ghal Mozart

Is-sbatax i

I-ktieb Misericordia in Arcana (Dawl mid-Dlam)

pubblikazzjoni mis-Sur Joseph Fava joffri l-opportunita’
ghall-ewwel darba lill-pubbliku jittawwal fl-arkivji sigrieti
tal-Vatikan. Fl-armadji ta’ dak l-uffic¢ju apostoliku hemm
eluf ta’ manuskritti. Il-ktieb jigbor fih hamsa u ghoxrin
dokument, wiehed minnhom jittratta I-onorificenza Papali,
breve ta’ Klement XIV biex tinghata 1-ordni tal-Ixprun tad-
deheb lill-Mozart.

L-Ordni tal-Ixprun tad-Deheb kienet drawwa tal-Papiet li
jonoraw lill-persuni li jew servew lis-Santa Sede jew kienu
membri prominenti ta’ familja aristokratici Rumani jew
ohrajn 1i jkunu kontribwew bil-kbir fl-ogsma tal-Arti jew

I-dokument

minn George Cilia

Hadd ma kien permess li jikteb in-
noti ta’ dan il-kapolavur muzikali
taht piena ta’ skomunika. Meta
Mozart irritorna fil-lukanda tieghu
ftakar in-noti kollha tal-Miserere fl-
original taghhom, izda bil-kuntrarju
Mozart mhux talli ma’ sabx ruhu
skomunikat, izda sar popolari mac-
crieki tal-poter fil-Kurja Rumana.
Meta 1-Papa Klement XIV kien
mgharraf b’dan it-tifel prodigju, xtaq
jiltaga mieghu personalment f’udjenza privata biex jonora lil

il-muzika. Fost il-lista tal-membri
li nghataw dan il-gieh insibu l-isem
ta’ Wolfgang Amadeus Mozart.

F’gheluq is-sena 1769 dan il-genju
muzikali, zghazugh ta’ erbatax il-
sena kien mar ma missieru Leopald
minn Salzburg fuq vjagg twil fl-
Italja. Dan it-tour kulturali kien
jinkludi centri artisti¢i u muzikali
ta’ Verona, Mantova, Cremona,
Milan, Parma, Bologna, Firenze u
fl-ahhar Ruma. Fil-Kappella Sistina
tal-Vatikan semgha 1-Miserere
kantata minn zewh korijiet ta’
disa’ vucijiet kull wiehed taht id-
direzzjoni tas-Surmast Gregorio
Allegri.

dan il-muzicista zghazugh ta’ talenti straordinarji bl-Ordni
i tal-Ixrpun tad-Deheb.

Mozart kien jiffirma
I-kompozizzjonijiet tieghu bhala
Herr Ritter Mozart (Is-Sur Kavallier
Mozart) u baqa jaghmel hekk
sakemm ghadda minn esperjenza
garsa. Huwa beda jigi ridikolat
minn klikka ta’ aristokratici
Bavarizi li waqqghu ghaz-zuffjett
id-dekorazzjoni Papali, li lanqas
biss kienet tad-deheb imma tar-
ramm, bilkemm kienet tiswa
tlett dukati. Dan l-in¢ident kien
bizzejjed ghal Mozart biex jinsa
I-investitura Papali u qatt izjed
ma’ pprezenta lilu nnifsu bhala
Kavalier.

Johann Strauss I1

minn Christopher Pisani

Ma nafx intomx bhali, imma daz-zmien hekk helu, sabih
u qaddis tal-Milied, ifakkarni hafna u nasso¢jah hafna
wkoll mal-valzi u polka. Pjuttost narahom li iktar jaghmlu
sens il-valzi fil-Milied milli fl-Ghid, imma dak argument
iehor u dibattibbli. Izda issa li ged insemmu I-valzi u I-polka,
kif tista’ ssemmi I-kelmiet ‘valzi’ u ‘polka’ minghajr ma’
ssemmi l-isem tar-re tal-valzi, Johann Strauss II. Jista’ jigi
Milied jew I-Ewwel tas-Sena minghajr ma’ tisma’ il-Blue
Danube? Nahseb li ta’ min naraw ftit lil Johann Strauss II.
Strauss twieled nhar il-25 t’Ottubru tal-1825 f’St. Ulrich.
Missieru kien Johann Strauss l-ewwel u ommu kienet
Maria Anna Streim. Dan iz-zwieg ma kienx wiehed felici
u wara li kellhom lil Johann, Josef u Eduard, u anke wara
li qabdet lil Johann Strauss I jaglibhielha mas-seftura, hi
hadet id-divorzju. Johann Strauss I kellu tmint itfal ohra
minghand Emilie Trampusch. Nigu ghal Strauss, missieru
riedu jistudja ghall-bankier, izda bl-insistenza ta’ ommu,
hu beda jitghallem b’mod sigriet ma’ Franz Amon. Darba
minnhom, missieru qabdu jistudja I-vjolin u tah xebgha kbira

u b’hekk seta’ jaghmel it-tours
muzikali hu ukoll. Iktar tard,
narawh ukoll jikkomponi muzika
patrijotta, x’aktarx biex jithabbeb
mal-monarkija 1-gdida. L-avvanzi
fix-xena muzikali issa kienu hadu
spinta ‘il quddiem. Wara diversi tours
fil-Polonja u 1-Germanja, il-fama
ta’ kompozitur tal-valzi kienet giet
konnessa ma’ ismu. Wara diversi
applikazzjonijiet li ma ntlagqghux,
fl-ahhar, fl-1863 kien intghazel bhala
Direttur Muzikali tat-Teatri Rjali tal-Ballijiet.

Ta’ min jghid 1i fI-1853, il-pressjoni tax-xoghol
kienet kbira tant li kellu breakdown. It-tabib kien ordnalu
biex jiehu xi jiem ta’ mistrieh, izda tant kemm kien dam,
li huh iz-zghir Josef, kellu jitlaq minn inginier u jichu
f’idejh l-orkestra sakemm Strauss jirkupra. F1-1870 Strauss
kellu four fl-Istati Uniti fuq invit ta’ Patrick Gilmore, fejn

bir-raguni tkun 1i ‘ried inehhilu 1-muzika li
kellu fih’. Izda meta ommu hadet id-divorzju,
Strauss seta’ jkompli jistudja liberalment.

Strauss studja l-kontrapunt u
I-armonija taht il-Professur Joachim Hoffman,
li kellu skola muzikali privata tieghu. L-abbilta”
ta’ Strauss giet innotata mill-kompozitur
Joseph Drechsler, tant li beda jghallmu
l-ezercizzji fl-armonija. Kien f’dan iz-zmien
meta ikkompona l-ewwel xoghol tieghu li
kien graduale Tu qui regis totum orbem.
Wara dawn l-istud;ji kollha, Strauss kien mar
ghand l-awtoritajiet ta’ Vienna biex igib il-
licenzja biex ikun jista’ jesegwixxi u jtella’ programmi u
ezekuzzjonijiet muzikali. Din il-licenzja nghatatlu u kellu
orkestra zghira tieghu.

Ghalxejn ikollok orkestra (illum il-gurnata nghidu
band) u ma ddoqgx. Strauss kellu kemmxejn ta’ problema
f’dan ir-rigward. Missieru kellu gisu ‘’monopolju’’ zghir u
I-postijiet ta’ fejn is-soltu kienet esegwita I-muzika, kienu
kollha f’idejh u hadd ma ried jiksirha minn ma’ Strauss
I biex jakkomoda lil Strauss II! Kieku l-inglizi jghidu
‘what’s in a name?’, imma r-rivalita® ta’ bejn il-missier
u l-iben Strauss kienet wahda kbira. Kellu jkun il-casino
ta’ Dommayer’s li accetta lil Strauss biex idoqq. Tistghu
tahsbu kemm il-missier hassu urtat, kemm ghax ibnu studja
I-muzika minnflok il-kontabilita® u kemm ghax hadlu post
li kien idoqq fih. Id-debutt ta’ Strauss kien f’Ottubru tal-
1844 fejn hemm esegwixxa xi xogholijiet godda tieghu,
bhal Sinngedichte, Gunstwerber u Herzenslust. 11-kriti¢i
tal-muzika kellhom kliem ta’ tifhir ghal guvni Strauss.

F’dawn l-ewwel apparizzjonijiet tieghu fix-xena
muzikali, ghal Strauss kienu mportanti u ta’ promozzjoni
kbira, tant, li kien maghzul biex jokkupa I-kariga ta’ Maestro
di Cappella tas-2"! Vienna Citizen’s Regiment. Pero’
I-problemi ma naqsux. Meta fl-1848 faqqet ir-rivoluzzjoni
fl-Awstrija, ir-rivalita® kompliet tizdied, ghaliex il-missier
kien favur il-monarkija filwaqt li Strauss kien favur ir-
revoluzzjonarji. Infatti, Strauss kien anke spicca I-habs wara
li allegatament kienu qabduh ikanta La Marseillaise!

Wara I-mewt ta’ missieru fl-1849, Strauss
gabad l-orkestra li kellu u ghaqqada ma’ dik ta’ missieru

hemmhekk daqq il-valz Blue Danube u gie
milqghuh tajjeb ferm.

Strauss izzewweg lill-kantanta Henrietta
Treffz f1-1862 u baqghu flimkien sal-mewt
taghha f1-1878. Sitt gimghat wara 1-mewt
ta’ Henrietta, Strauss izzewweg lill-attri¢i
Angelika Dittrich. Id-differenzi ta’ bejniethom
waslu biex applikaw ghad-divorzju, liema
divorzju ma’ nghatax mill-knisja kattolika.
B’dan kollu, Strauss kellu jbiddel ir-religjon
u l-post tieghu, fejn mar joqghod f’Saxe-
Coburg-Gotha f’Jannar tal-1887. Strauss
sab support kbir mit-tielet mara tieghu
Adele Deutsch, liema hu zzewweg " Awwissu tal-1887.
Hi nkuraggietu ferm biex juza l-kreattivita® tieghu iktar
u jikkomponi iktar. Fil-fatt, f’daz-zmien hu kkompona
l-operetti Der Zigeunerbaron uw Waldmeister,u anke 1-valz
(li jien jghogobni ferm u ninkuraggixxi lill-qarrejja biex
jisimghu) Kaiser Walzer. Kompozizzjonijiet ohra jinkludu
Kaiser Jubilaum u Klug Gretelein.

Fit-3 ta’ Gunju tal-1899, Strauss miet fl-eta™ ta’
73 sena wara li gie ccertifikat 1i qed ibghati minn plewra-
pnewmonija. Hu gie midfun fic-¢imiterju ta’ Zentralfriedhof.
Ta’ min jghid li hafna mill-muzika tieghu intilfet wara li
huh Eduard haraq hafna mill-muzika originali. Dan ghaliex
mal-mewt ta’ Strauss, Eduard u Josef, biex ma jkunx
hemm awturi ohra li jiehdu l-muzika tieghu u jaghmluha
f’isimhom, ftehmu biex kif wiehed minnhom imut, l-iehor
jahraq l-arkivji.

Dawn il-kompozituri famuzi li ged inlaggakom
maghhom, ma sarux famuzi ghax kellhom hajja spettakolari,
jew li tispikka xi mod jew iehor. Saru famuzi ghaliex
il-muzika taghhom baqghet tissemma’, titfahhar u tigi
apprezzata iktar u iktar ma jghaddi zmien. Ezattament bil-
kontra tal-lum, muzika l-istess, muzika li wara ftit tintnesa’
u l-awturi taghhom xi kultant lanqas ikunu jafu x’inhi bimoll
u jiehdu flejjes kbar! Strauss kien wiehed minn dawk li
jien nghidilhom ‘Genji’, ghaliex permezz tal-muzika li
kkomponew holqu xi haga ikbar minnhom, u li sal-lum il-
gurnata ghadha tidher kbira u ta’ livell gholi.

Minn qalbi nixtieq nawgura lilkom u lill-familjari
taghkom Milied hieni u sena mimlija hena u sliem.

/ Laqghat ghall-Elezzjoni tal-Kumitat 2017/2018\

It-Tlieta 17 ta’ Jannar, 2017 — Fis-6pm Laqgha Generali Mista sabiex jigi approvat ir-Rappport
Amministrattiv u dak Finanzjarju.

Fis-7pm Laqgha Generali tal-Bandisti/Membri Propjetarji sabiex jigi elett parti mill-Kumitat

L-Erbgha 18 ta’ Jannar, 2017 — Laqgha Generali tal-Membri sabiex jigi elett il-kumplament
Ql-Kumitat

K Ikla tal-Milied fil-Lukanda Preluna nhar it-Tnejn 12 ta’ Di¢embru, 2016\

Is-Socjeta’ Muzikali San Lawrenz ser torganizza Ikla tal-Milied nhar it-Tnejn 12 ta’ Dicembru,
2016 fl-Isky Room tal-Lukanda Preluna, Sliema. Biljetti ghal din I-attivita’ jistghu jinkisbu
minghand is-Sur Eugenio Pellicano jew is-Sur Noel Gauci ghall-prezz ta’ € 27 trasport inkluz.
Ghal aktar informazzjoni tistghu wkoll iccemplu fuq 7961 7288 jew 9945 5023 . 11-Menu tal-Ikla
jinsab hawn taht:-

sott’olio vegetables, dips, cheese, nuts and dried fruit. _ %
SOuUP
Creamed local fresh mushroom soup with croutons. é
CARVERY
Roasted boneless turkey breast, seasonal stuffing, cranberry reduction.
HOT BUFFET
Three tomato, mozzarella cheese and leek tart.
Seasonal fresh vegetables and potatoes.
DESSERT

ANTIPASTO
TOSSED PASTA
Cannelloni bake with spinach and cottage cheese, tomato veloute’
Pan fried breaded pork schnitzel, lemon crumbs.
Grilled beef sirlion steak, Port wine jus.
House preparation of seasonal desserts with Christmas pudding, log, mince pies,
K fruit flan, hot apple crumble and chocolate fudge.

With local and international natural salads, cured meats, shellfish, seafood,
Farfalle with smoked salmon, Cognac, caviar & salsa rosa.
Poached fresh grouper cutlets, fresh dill and citrus dressing.
Free Drink and Coffee

. I1-Banda tal-Birgu fil-Festi tal-Milied )

Bhala parti mill-Festi tal-Milied il-Banda Vittoriosana San Lawrenz ser ikollha dawn is-servizzi:-
Nhar is-Sibt 3 ta’ Di¢embru, 2016 fl-10.30am Programm Muzikali f’Santa Venera
Nhar il-Hadd 18 ta’ Dicembru, 2016 fil-11am Programm Muzikali fil-Kalkara
Qhar is-Sibt 24 ta’ Dicembru fil-5.30pm Daqq ta’ Carols fil-processjoni tal-Bambin ﬁl-Biry

Wic¢e Imb’wicé ma’
Lawrence Gonzi

" Bleilit Ifﬁ@ﬁfﬁ@-

minn Paul Micallef

Meta Simon issuggerieli dan l-isem, minghajr ma ridt,
f’mohhi (u nahseb anke f’mohhkom) mill-ewwel mar fl-ex
Prim Ministru. Fil-fatt hu jigi sekond kugin mleghu kif ukoll
jigi mill-Arcisqof Mikiel Gonzi li jigi z-ziju ta’ missieru.
Izda wara ftit irrealizzajt li qed jalludi ghal persuna ohra li
forsi illum jassocjawha biss mal-billiard pero” kif se taqraw
hija iktar minn hekk ... ferm iktar minn hekk.

Konoxxenza

Jien lil Lawrence ma nistax nghid li nafu hafna hlief li fil-
passat niftakru bhala player tal-Vittoriosa Stars u xi drabi
wkoll hadna xi birra flimkien il-Hadd filghodu (anke fil-
kumpanija ta” Twanny Gauci li minn hawn ghal darb’ ohra
insellem il-memorja tieghu).

L-intervizta

Wara 1i ghamilt il-kuntatti necessarji Itqajt mieghu fil-
kazin taghna. Fid-diskussjoni taghna sibt persuna lucida,
organizzata u bniedem li l-portafoll (mhux tal-but) u
I-curriculum vitae tieghu hi versatili u mifruxa sew li taghmlu
bniedem pjacevoli li tiltaga’ mieghu u tkellmu. Ghalhekk
zgur 1i din l-intervizta tirrifletti dan ir-repertorju vast u
mlewwen ghalkemm dejjem I-iktar fl-ambjent sportiv.

Familja

Lawrence twieled il-Birgu fit-23 ta’ Mejju fis-sena 1947 u
ghalhekk jista’ jitqies bhala wiehed mill-‘baby boom’ ta’
wara l-gwerra ghalkemm fil-familja tieghu kellu biss ohtu
Josette. Hu tghammed ftit wara fil-Parrocca ta’ San Lawrenz
bl-ilma mbierek li tefghalu I-Arcipriet ta’ dak iz-zmien Dun
Pawl Galea. Bhala isem hu kiser it-tradizzjoni tal-familja li
kienu jsemmghu ghall-personaggi bibblici. Hekk li missieru
kien jismu Methusalem u kien jissejjah Metus u kien mill-
Birgu. Ommu kien jisimha Lookie u kienet mill-Isla. Xoghol
missieru kien senior navigator mal-Ammiraljat, biex inkun
preciz SNSO. Huma kienu joqoghdu ezattament wara
I-Inkwizitur f’dar kbira bin-numri minn 7 sa 9 Triq il-Papa
Alessandru.

Edukazzjoni
Bhala skola primarja hu kien jattendi dik tal-Birgu tal-Gvern,
l-ewwel I-Armerija u wara I-Fortini. Fost 1-ghalliema hu
jiftakar lil Karmenu Gatt jew lis-Sir Gatt (kif kienu jsibuh) kif
ukoll lil Fredu Lagana’ . Bhala skola sekondarja hu attenda is-
St. Joseph I-iskola tal-Gvern ta’ Rahal Gdid. Jiftakar li kienet
ghadha kemm tinbena u sahansitra anke jiftakar iwaqqfu
I-istawa kbira ta’ San Guzepp li hemm fid-dhul.

Wara hu ghamel ezami mal-Gvern u billi gie hafna minn
ta’ quddiem, fil-fatt gie is-7 wiehed minn 800 li qaghdu
ghall-ezami hu kellu 1-ghazla fejn imur. Hu ghazel li jmur
mal-Enemalta bhala apprentista mechanical engineer. Dak
iz-zmien l-Enemalta kienet ghadha

b’sincerita” wegibni li hu kien ‘tifel
kwiet’. Billi tfulitu kienet ezattament
wara l-gwerra, il-Birgu kien ghaduma g
nbenix kollu u Lawrence jiftakar lill-
knisja tal-Lunzjata ghadha mwaqqa’ u
anke jiftakar incident ta’ meta rixtellu
tal-hadid li kien hemm mal-knisja
kien waqa’ fuq tifla.

Ukoll 1i billi hu kien joqghod fil-
parti ta’ fuq tal-Birgu hu iktar kien
jiffrewenta il-knisja tal-Lunzjata milli
I-Parrocca. Bi kburija sinciera hu
qalli li hu kien l-ahhar tifel li ghamel il-priedka tal-Milied
fil-Palazz tal-Inkwizitur li kien jintuza bhala knisja ghall-
Komunita® Dumnikana wagqt li I-knisja kienet gqed tinbena.
Jiftakar li ta’ tfal 1i kienu jdoqqu l-gniepen tal-Lunzjata u
jaghmlu I-karti tal-liedna ghall-festa. Ukoll f'nhar San Gwann
f’Gunju kienu jaghmlu trajbu u jaghtuh in-nar sabiex jaghmlu
I-huggiega tradizzjonali. Naturalment kienu jqattghu sieghat
shah jilaghbu I-ballun fit-toroq li ma kienux mizghudin bil-
karozzi bhal m’huma Ilum u t-tfal ma kienux mohhhom biss
fil-kompjuter.

Bhas-subien ta’ tamparu hu kien imur il-muzew u jiftakar
sew lil Santinu. Wara kollox min ma jiftakurx lil Santu?
Bhala hbieb l-iktar vicin tieghu hu semma lil Joe Schembri,
Lawrence Theuma, Charles Galea, Vince Micallef, Charlie
Zammit u Joe Scicluna i¢c-Cosi.

Meta tfarfar dagsxejn hu beda jiffrekwenta 1-Youth Centre
fejn hemm hu semmieli lil Ganni. Ghal darb’ohra f’kor
wiehed ... min ma jafux lil Ganni? L-iktar jekk konna
nqattghu tant hin nilaghbu t-table soccer u nittalbu lil Ganni
sabiex jaghtina dik il-famuza comba.

Futbol

Minn dik l-eta” minhabba 1li minn eta’ bikrija diga® beda
juri abbilta” kbira fil-loghba tal-ballun hu beda jilghab mal-
minors tal-Vittoriosa Stars. Wara anke laghab kemm il-darba
mal-Birgu l-kbar fil-pozizzjoni ta’ midfielder u anke kemm
il-darba kien anke captain. Fost il-loghbiet ta’ success li hu
semmieli kienet il-final tas-Sons of Malta Cup bir-rebha
kontra Marsaxlokk.

Fis-sena 1966/67 hu inghagad mat-tijm ta’ Hal-Qormi meta
coach kien Tony Cauchi u maghhom dam 4 snin u anke
laghab fil-First Division (Premier tal-lum) meta l-loghob
kien jintlghab fuql-art iebsa u ramlija tal-istadium tal-Gzira.
Il-quecata tal-karriera tieghu fil-futbol lahagha meta kien
mghajjat u anke laghab ma’ Malta kontra tijm Ingliz meta
I-coach kien Joe Attard li wkoll kien mill-Birgu.
Wararega’ inghaqad mal-Birgu u kien jilghab bhala l-ahhar
ragel fil-qalba tad-difiza.

Dizappunti fil-futbol

I-Furjana taht it-telgha tal-Kurcifiss.
Hu ghamel 44 sena 1-Enemalta u
kien id-drawing office, u f’postijiet
ohra u spicca bhala Technical
Officer 2 fit-training centre tal-
Enemalta. Hu rtira mix-xoghol
fis-sena 2008.

Tfulitu

Stagsejt 1i Lawrence dwar xi
memorji ta’ tfulitu jew xi praspura
imma wiegeb fin-negattiv ghax

Meta stagsejtu dwar xi dizappunti
fil-futbol fost ohrajn hu wegibni
t-telfa kbira ta’ 5-0 li 1-Birgu
garrbu kontra r-rivali girien tas-
St. George’s. Mil-espressjoni ta’
wiccu tani iktar x’nithem li kien
hemm hafna iktar mir-rizultat f’dik
il-loghba i tista’ tissejjah storika
li ghaliha I-istadium tal-Gzira kien
mizghud sa ruh ommu bin-nies.
- Dan nista’ nixhdu jien ghax jien
- kont rajt il-partita minn fuq bejt

ta’ habib ta’ missieri ghax kien hemm

l-ispekulazzjoni li kien se jinqala’

I-inkwiet.

Dizappunt iehor kien li waqaf mil-
futbol meta kien ghadu zghir wisq, madwar 26 sena u xtaq li
jilghab iktar izda dan ghamlu minhabba ragunijiet personali.

Players u Coaching

Fost il-players li semmieli li kien jilghab maghhom kien
hemm Ganni Azzopardi maghruf bhala z-Ziki Zokk, Charles
Mifsud, Toni Galea u Joe Mifsud il-Guli, 1-ahwa George u
Charlo Agius u hafna ohra.

Wara li spicca milli jilghab hu kien coach tal-minors ta’ Hal-
Qormi u tal-under 14 mal-Hibernians ghal xi zmien.

Billiard
Minbarra I-futbol Lawrence ghandu ghal qalbu hafna
I-billiard tant li minbarra li jilghabu hu wkoll wiehed mill-
aqwa referees li kellna Malta ta’ dan l-isport. Fil-fatt hu
rrefja loghbiet importanti kemm f”Malta kif ukoll barra minn
Malta. Kif jaf kulhadd hu jaghti kontribut lis-Socjeta” taghna
f’dan il-qasam.

Hu beda jilghab il-billiard mal-MBSA meta kellu 18 il-senau
ghamel bejn is-sena 1967 u 1992 irregistrat u jilghab mal-Isla.
Kien tela’ final darbtejn kontra 1-leggendarju Pawlu Mifsud,
kien anke wkoll champion tat-tieni divizjoni fejn ghamel
break record ta’ 138 punt. Laghab anki doubles mal-istess
Pawlu Mifsud u rebah ic-championship fl-1989.
Is-successi ta’ Lawrence fil-qasam

tal-billiard jinkludu li kien 15 il-
darba champion tat-timijiet kif
ukoll rebah tournament f’Essex
I-Ingilterra. Kien ukoll head coach
tal-Iskola sport tal-Isnooker.

Referee

Wara sar class A referee tal-billiard
u siefer kemm il-darba ghal-loghbiet
internazzjonali fosthom Antwerp il-
Belgju, Biaritz (Franza), Helsinki u
anke l-Awstralja. Hu kien inkarigat
ghal darbtejn sabiex jirreffja zewg
finals tad-dinja fosthom wahda
meta [-Malti Joe Grech sar champion tad-dinja. Fil-fatt
ghall-ewwel ghar-ragunijiet ovvji hu m’accettax li jirrefja
Malti bhalu pero l-organizzaturi kienu certi mill-abbilta™ u
I-imparzjalita® professjonali tieghu u nsistew bil-qawwa li
jirrefjaha, kif fil-fatt ghamel u hareg bl-unuri.

Hu wkoll kien jokkupa I-kariga ta’ Vici President tal-Billiard
and Snooker Association (MBSA). Kien ukoll Vi¢i-President
tal-QOBC tal-Isla.

Hajja Personali

Mill-Birgu 1-familja tieghu marret toqghod I-Isla fi Triq
I-Oratorju hdejn I-Oratorju li fih tinstab l-istatwa mirakoluza
tar-Redentur. Hemm ta’ 20 sena hu ltaqa’ ma’ Mary li hi
mill-Isla u li wara saret il-mara tieghu fil-parrocc¢a ta’ Marija
Bambina fil-15 ta’ Dicembru 1971. Wara mar joqghod
Bormla fi Triq Hanover. Hawn stagsejtu l-mistogsija naturali
jekk qattx kellu offerta sabiex jilghab il-futbol ma’ Bormla
u hu wegibni ‘Hu zgur!’.

Minn Bormla bhala familja dam jogghod bejn is-snin 1971
u 1979 u wara mar joqghod il-Fgura fi Triq Kent li ghadu
joqghod fiha sal-lum.

Zwieg u Ulied

Miz-zwieg tieghu ma’ Mary hu kellu 2 subien. Robert illum
ghandu 43 sena u bhala xoghol hu manager fis-settur tal-
kompjuters. Robert hu mizzewweg lil Catherine u ghandhom
tifel Matthias.

It-tifel I-iehor jismu David li llum ghandu 38 sena u mill-
partner tieghu Lisa huma ghandhom tifel jismu Luke. Ix-

xoghol ta’ David hu manager ma’ kumpanija tal-Elettriku.

Sport Iehor

Minbarra li laghab il-futbol u I-billiard, sa mis-sena 1986 hu
beda jilghab it-tennis mal-Vittoriosa Lawn Tennis Club fejn
f’dan il-club hafna mill-membri huma mil-Birgu.

Irtirar

Wara li rtira Lawrence iddedika hafna hin fil-billiard u
jorganizza l-kompetizzjonijiet. Fil-fatt hu qalli 1i bejn
Novembru u Gunju hu ma jieqaf qatt u llum hu jaghmel parti
mill-Kummissjoni Billiard tas-Socjeta” taghna.

Delizzji Ohra

Lawrence qalli li hu jhobb l-isport kollu u jipprova isegwih
fuq it-televizjoni. Hu jhobb ukoll is-safar u fost il-postijiet li
semmieli li zar hu nkluda lil Bar¢ellona fi Spanja, Bucharest
fir-Rumanija kif ukoll Vienna, I-Awstrija li hu jqis bhala
l-isbah post.

Xewqa

Meta ttantajtu biex jghidli dak li t-taljani jsejhu ‘il sogno nel
cassetto’ dwar xewqa li ghalkemm xtaq qatt ma rnexxielu
jwettaq jew li ma jkomplix iwettaq nistqarr li hasadni ftit. Hu
wegibni li d-dispjacir tieghu kien li ma kompliex jitghallem u
jdoqq il-pjanu li kien beda snin ilu. Hawnhekk ikkonfermajt
kemm Lawrence hu persuna li tista’ tghid hija versatili. Jekk
bhala xoghol hu kien fix-xjenza tal-enginerija mekkanika,
imbghad bhala sports lahaq livell
gholi fil-futbol u eccella fil-billiard
kemm dak milghub u kemm fir-
refeering u xtaq ukoll jidhol fi
sfera kompletament differenti,
dik tal-muzika. Mhux ta’ b’xejn
li ma tiddejjaq xejn tidhol mieghu
f’diskursata varjata u intelligenti
mimlija b’informazzjoni
nteressanti.

Gheluq

Bhas-soltu stagsejtu 1-fehma tieghu
dwar il-Birgu u l-kazin l-iktar
dwar il-futur tieghu. Dwar il-
Birgu jahseb li bil-hidma ta’ kulhadd sar wiehed mill-isbah
lokalitajiet ta’ Malta pero™ jiddejjaq jara lic-centru ta’ din
il-Belt, il-pjazza prin¢ipali mizghuda u mahnuqa bil-karozzi.
Dwar il-kazin hu qalli li hu palazz mill-isbah u ghandu
kumitat u membri li jafu u qed jiehdu hsiebu sew kif jixraq. U
b’dak il-kumment dirett u konciz jien sellimtlu u awgurajtlu
kull success f’hajtu.

Riflessjoni

U nahseb tagblu mieghi li ghalkemm forsi kontra ohrajn
li interviztajt li kienu midhla tal-kazin f’dak li huwa
amministrazzjoni, banda u forsi wkoll fil-festa, Lawrence
gharaf li jaghmel success f’ogsma ohra li kien ihobb. Min jaf
kemm tfal u zghazagh bhalu laghbu I-ballun fit-toroq pero’
zgur li kienu ftit bhalu li sahansitra waslu li jirraprezentaw lil
pajjizhom u dan kollu frott il-hidma, dedikazzjoni u serjeta’.
L-istess jista’ jinghad dwar il-billiard li hu lahaq livelli
gholjin kemm fuq livell nazzjonali u anke internazzjonali.
Pero” Lawrence m’gharafx jahli 1-hin tieghu tal-irtirar izda
minnflok ghazel li jagsam l-esperjenza vazta li hu ghandu
fil-kamp tal-billiard billi jaghti kontribut lill-kazin taghna
f’qasam li bi pjacir nghid li ghadu popolari u ghadu jigbed tant
nies lejn I-imkien tal-kazin. Anzi ghandu jkun opportunita®
sabiex nigbdu iktar membri lejn is-Socjeta” taghna.
Ghalhekk zgur li Lawrence ghandu jkun mudell ghall-anzjani
ohra sabiex jersqu lejn il-kazin u juzaw il-hin taghhom
b’mod iktar utli u wara kollox interessanti. F’isem il-membri
I-ikar dilettanti tal-billiard nghidlek grazzi Lor u fl-ahhar ...
nitfaghhielek bl-ingliz ... keep it up.

IL-HADD 6 TA’ NOVEMBRU

IS-SIBT 12 TA’ NOVEMBRU
IL-HADD 13 TA’ NOVEMBRU
IT-TLIETA 15 TA’ NOVEMBRU
IS-SIBT 19 TA’ NOVEMBRU
IT-TNEJN 21 TA’ NOVEMBRU
IT-TLIETA 22 TA’ NOVEMBRU
L-ERBGHA 30 TA’ NOVEMBRU
IS-SIBT 3 TA’ DICEMBRU

IL-HADD 4 TA’ DICEMBRU
IT-TLIETA 6 TA’ DICEMBRU
IL-HAMIS 8 TA’ DICEMBRU
IL-HADD 11 TA’ DICEMBRU

IT-TNEJN 12 TA’ DICEMBRU
IT-TLIETA 13 TA’ DICEMBRU
IL-HADD 18 TA’ DICEMBRU
IS-SIBT 24 TA’ DICEMBRU

IL-HADD 25 TA’ DICEMBRU
L-ERBGHA 28 TA’ DICEMBRU

KIS-SIBT 31 TA’ DICEMBRU

mbru - Dicembru 2016

TIFKIRA TAL-QADDISIN KOLLHA

IL-GHID TAL-IMWIET

FL-10.00 LAQGHA KUMMISSJONI FINANZI

F1-10.00 LAQGHA GHALL-PARTECIPANTI TAS-
SNOOKER COMPETITON U TLUGH TAL-POLOZ
LOTTERIJA HAMPER

HARGA FAMILJARI GHAL GHAWDEX

FIS-7.00 pm LAQGHA KUMITAT CENTRALI

FIL-5.30 QUDDIESA TA’ SANTA CECILJA F’'SAN GWANN
KAWZA DWAR IL-MAHZEN TAL-PLANCIER
FIS-6.30pm KUMMISSJONI BANDA

KAWZA DWAR IL-KCINA

LOTTERIJA HAMPER

FL-10.00AM KUMMISSJONI BILLIARD
FL-10.30AM PROGRAMM AGENZIJA ZGHAZAGH
FIS-7.00pm LAQGHA TAL-KUMITAT CENTRALI
IL-KUNCIZZJONI - FESTA PUBBLIKA
FIS-6.30PM KUNCERT FIT-TEATRU MANOEL
MILL-GHAQDA KAZINI TAL-BANDA

IKLA TAL-MILIED FIL-LUKANDA PRELUNA
JUM IR-REPUBBLIKA

FL-10.30AM PROGRAMM TAL-MILIED
FLIMKIEN MAL-BANDA SAN GUZEPP FIL-KALKARA
LEJLIET IL-MILIED, SEHEM TAL-BANDA FIL-

PROCESSJONI TAL-BAMBIN

LOTTERIJA HAMPER

JUM IL-MILIED

PARTY TAL-MILIED FIL-KAZIN GHALL MEMBRI

BANDISTI U L-FAMILIJI /

L-AHHAR TAS-SENA 2016

/ Kompetizzjonijiet tas-Snooker — Stagun 2016/17 \

[1I-Kummissjoni Billiard tixtieq tavza li ser isiru dawn il-kompetizzjonijiet matul l-istagun tas-Snooker 2016/17:-

° Kompetizzjoni tad-Doubles f"Novembru u Dicembru
° Pot Black fuq frame wiehed bejn Jannar u Frar
° Be Birgu Competition ghal Marzu u April

° ‘Open Snooker Competition” bejn Mejju u Gunju

